
ᐱᔾᔪᑎᖓ: ᐅᓇ ᐊᓕᐊᓇᐃᑦᑐᖅ ᐱᓕᕆᐊᖑᔪᓐᓇᖅᑐᖅ ᓄᑕᖅᑲᓂᒃ ᒪᒃᑯᒃᑐᓂᓪᓗ 
ᑐᑭᓯᔾᔪᑕᐅᔪᓐᓇᖅᐳᖅ ᐅᑯᓂᖓ ᐱᔪᓐᓇᐅᑎᖏᓐᓂᒃ, ᐱᔭᕆᐊᓕᖏᓐᓂᒃ ᐊᒻᒪ ᐱᔪᒪᔭᖏᓐᓂᒃ. 

ᐱᓕᕆᔾᔪᑎᖏᑦ:   
 •  ᐱᖓᓱᓂᑦ 8−ᓄᑦ ᑎᑭᓪᓗᒍ ᑐᕌᒐᒃᓴᑦ  (ᐊᖏᔪᑦ ᐃᕐᙳᓰᑦ, ᐊᓗᒡᕖᑦ, ᑎᑎᕋᕐᕕᒃᓴᑦ) 
 •  ᐊᑕᐅᓯᕐᒥᑦ ᐱᖓᓱᓄᑦ ᕼᐋᑭ ᓵᒃ−ᓂᒃ ᐅᕝᕙᓘᓐᓃᑦ ᐊᖅᓴᓕᐊᕆᓯᒪᔪᑯᓗᖕᓂᒃ 
 •  ᑎᑎᕋᐅᑎᕐᔪᐊᕐᒥᑦ

ᐱᙳᐊᖅᑐᖃᓚᐅᖅᑳᖅᑎᓐᓇᒍ: ᑐᕌᒐᕆᓂᐊᖅᑕᖏᑦ ᓇᓗᓇᐃᒃᑯᑦᑎᕐᓗᒋᑦ ᐃᒪᓐᓇ 
ᐱᔪᓐᓇᐅᑎᖏᑦ (R), ᐱᔭᕆᐊᓕᖏᑦ (N), ᐊᒻᒪ ᐱᔪᒪᔭᖏᑦ (W).

ᐋᖅᑭᒃᓱᕐᓗᒍ ᐱᙳᐊᖅᑕᐅᓂᐊᖅᑐᖅ:  ᓇᓗᓇᐃᒃᑯᑦᑎᖅᓯᒪᔪᑦ ᑐᕌᒐᐃᑦ ᓇᑎᕐᒧᐊᖅᑎᕐᓗᒋᑦ 
ᓈᒻᒪᒡᓗᒋᑦ (ᐃᓕᓐᓂᐊᖅᑏᑦ ᐊᔪᙱᓐᓂᕆᔭᖏᑦ ᒪᓕᒡᓗᒋᑦ) ᐃᓕᓐᓂᐊᖅᑎᑦ ᐅᖓᓯᒋᔭᖓᓄᑦ.  

ᐱᙳᐊᖅᑎᑦᑎᓯᒋᐊᕐᓂᐊᕐᓗᓂ, ᐃᓕᓐᓂᐊᖅᑏᑦ ᑐᑭᓕᕇᓕᖅᑎᓪᓗᒋᑦ ᑐᕌᒐᖏᓐᓄᑦ 
ᓵᖓᓗᑎᒃ. ᓯᕗᓪᓕᖅᐹᑦ ᐃᓕᓐᓂᐊᖅᑏᑦ ᕼᐋᑭ ᓵᒃᒥᒃ ᑐᓂᓗᒋᑦ ᐃᒋᑦᑎᖁᓗᒋᓪᓗ 
ᑐᕌᒐᕆᔭᒥᓄᑦ ᐊᑕᐅᓯᐅᑦᑕᕐᓗᑎᒃ. ᐃᒋᑕᖓ ᐊᖅᓴᖅ ᑐᕌᒐᕆᔭᒥᓄᑦ ᑐᑉᐸᑦ, ᐃᓕᓐᓂᐊᖅᑎ 
ᐊᐱᕆᓕᕐᓗᒍ ᐱᔪᓐᓇᐅᑎᒥᓂᒃ, ᐱᔭᕆᐊᓕᖕᒥᓂᒃ ᐅᕝᕙᓘᓐᓃᑦ ᐱᔪᒪᔭᒥᓂᒃ ᑐᓴᖅᑎᑦᑎᖁᓗᒍ 
ᑐᕝᕕᒋᓵᖅᑕᖓ ᑐᕌᒐᖓ ᒪᓕᒡᓗᒍ. ᑭᐅᔾᔪᑕᐅᔪᑦ ᑎᑎᕋᕐᕕᒃᓴᒃᑯᑦ ᑎᑎᕋᕐᓗᒋᑦ ᑭᒃᑯᑐᐃᓐᓇᓂᑦ 
ᑕᑯᔭᐅᔪᓐᓇᕐᓗᓂ.

ᑕᐃᒪᐃᓕᐅᖅᑎᒃᑲᓐᓂᕐᓗᒋᑦ ᐃᓕᓐᓂᐊᖅᑎᑦ ᑭᖑᓂᐊᓃᑦᑐᑦ. ᐱᙳᐊᖅᑕᐅᔪᖅ 
ᐃᓱᓕᓐᓂᐊᖅᐳᖅ ᐃᓕᓐᓂᐊᖅᑎᓕᒫᑦ ᒪᕐᕈᐃᖅᓱᕐᓗᑎᒃ ᑕᐃᒪᐃᓕᐅᕌᓂᒃᐸᑕ, ᐅᕝᕙᓘᓐᓃᑦ 
ᐱᕕᒃᓴᖓ ᐋᖅᑭᒃᑕᐅᓯᒪᔪᖅ ᐃᓱᓕᑉᐸᑦ.

ᓈᓴᐅᑎᑖᖅᐸᓪᓕᐊᔪᑦ: ᐱᔪᓐᓇᐅᑎᖓ − ᐱᖓᓱᓂᒃ ᓈᓴᐅᑎᑖᕐᓗᓂ, ᐱᔭᕆᐊᓕᖓ − 
ᒪᕐᕉᖕᓂᒃ ᓈᓴᐅᑎᑖᕐᓗᓂ, ᐊᒻᒪ ᐱᔪᒪᔭᖓ − ᐊᑕᐅᓯᕐᒥᒃ ᓈᓴᐅᑎᑖᕐᓗᓂ

ᐱᔾᔪᑎᖓ: ᐅᓇ ᐊᓕᐊᓇᐃᑦᑐᒻᒪᕆᐊᓗᒃ ᐱᓕᕆᐊᒃᓴᖅ ᒪᒃᑯᒃᑐᓂᑦ 
ᑐᑭᓯᕚᓪᓕᕈᑕᐅᔪᓐᓇᖅᐳᖅ ᑲᒪᒋᔭᕆᐊᓕᖏᓐᓂᒃ ᐱᔪᓐᓇᐅᑎᖓᓂᙶᖅᑐᒥᑦ.

ᐋᖅᑭᒃᓱᕐᓂᐊᕐᓗᒍ ᐱᙳᐊᖅᑕᐅᓂᐊᖅᑐᖅ: ᐃᓕᓐᓂᐊᖅᑐᑦ ᒪᕐᕈᐃᓕᓗᒋᑦ. ᑲᑎᙵᔪᑦ 
A ᐊᑕᐅᓯᕐᒥᒃ ᐱᔪᓐᓇᐅᑎᖓᓂᒃ ᐅᖃᖁᓗᒋᑦ ᑲᑎᙵᔪᑦ B ᐅᖃᖁᓕᕐᒥᓗᒋᑦ ᐊᑕᐅᓯᕐᒥᒃ 
ᐱᔪᓐᓇᐅᑎᖓᓄᑦ ᑲᒪᒋᔭᕆᐊᓕᖏᓐᓂᒃ. ᑲᑎᙵᔪᑦ B ᐊᑕᐅᓯᕐᒥᒃ ᐱᔪᓐᓇᐅᑎᖓᓂᒃ 
ᐅᖃᖁᓗᒋᑦ ᑲᑎᙵᔪᑦ A ᐅᖃᖁᓕᕐᒥᓗᒋᑦ ᐊᑕᐅᓯᕐᒥᒃ ᐆᒃᑑᑎᒋᔭᒥᓂᒃ ᐱᔪᓐᓇᐅᑎᒥᓄᑦ 
ᑲᒪᒋᔭᕆᐊᓕᖕᒥᓂᒃ. ᐱᔪᓐᓇᐅᑎᖏᑦ ᐅᖃᖅᑕᐅᒃᑲᓐᓂᕈᓐᓇᖅᑐᑦ ᑭᓯᐊᓂ ᑲᒪᒋᔭᕆᐊᓕᖏᑦ 
ᐱᔪᓐᓇᐅᑎᒥᓄᑦ ᐅᖃᒃᑲᓐᓂᕆᐊᖃᙱᑦᑐᑦ. ᑲᑎᙵᔪᑦ A ᐅᖃᖅᐸᑕ ᐱᔪᓐᓇᐅᑎᒥᓂᒃ ᐊᒻᒪ 
ᑲᑎᙵᔪᑦ B ᑲᒪᒋᔭᕆᐊᓕᖕᒥᓂᒃ ᐃᖅᑲᐃᔪᓐᓇᙱᑉᐸᑕ ᐱᔪᓐᓇᐅᑎᖓᓄᑦ, ᑲᑎᙵᔪᑦ A 
ᑲᒪᒋᔭᕆᐊᓕᖕᒥᓂᒃ ᐅᖃᕈᓐᓇᖅᓯᓇᔭᖅᐳᑦ ᐅᖃᖅᑕᐅᓚᐅᙱᑦᑐᒥᑦ ᓈᓴᐅᑎᑖᕈᓐᓇᖁᓪᓗᒋᑦ 
ᓵᓚᒃᓴᕋᓱᒃᑐᓂᑦ.

ᓈᓴᐅᑎᑖᖅᐸᓪᓕᐊᔪᑦ: ᐊᑐᓂ ᑲᒪᒋᔭᕆᐊᓕᖏᑦ ᐅᖃᖅᑕᐅᔪᑦ ᐊᑕᐅᓯᕐᒥᒃ 
ᓈᓴᐅᑎᑖᖃᑦᑕᕐᓂᐊᖅᐳᑦ.

ᐱᓕᕆᐊᖑᖁᔭᐅᓇᔭᖅᑐᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᐱᔪᓐᓇᐅᑎᖏᑦ ᐊᒻᒪ ᐃᓕᓐᓂᐊᖃᑕᐅᔪᓐᓇᕐᓂᖏᑦ ᐱᔾᔪᑎᒋᓪᓗᒋᑦ

ᐱᓕᕆᐊᖑᖁᔭᐅᓇᔭᖅᑐᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᔪᓐᓇᐅᑎᖏᑦ ᐊᒻᒪ ᐃᓕᓐᓂᐊᖃᑕᐅᔪᓐᓇᕐᓂᖏᑦ ᐱᔾᔪᑎᒋᓪᓗᒋᑦ | ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 1

ᐱᓕᕆᐊᒃᓴᖅ 1:
ᐱᔪᓐᓇᐅᑎᖏᑦ, 

ᐱᔭᕆᐊᓕᖏᑦ ᐊᒻᒪ 
ᐱᔪᒪᔭᖏᑦ

ᐱᓕᕆᐊᒃᓴᖅ 2:
ᐱᓇᔪᐃᓐᓇᕐᓂᖅ 

ᐱᔪᓐᓇᐅᑎᓂᑦ ᐊᒻᒪ 
ᑲᒪᒋᔭᕆᐊᓕᖏᑦ



ᐱᓕᕆᐊᖑᖁᔭᐅᓇᔭᖅᑐᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᔪᓐᓇᐅᑎᖏᑦ ᐊᒻᒪ ᐃᓕᓐᓂᐊᖃᑕᐅᔪᓐᓇᕐᓂᖏᑦ ᐱᔾᔪᑎᒋᓪᓗᒋᑦ | ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 2

ᐱᔾᔪᑎᖓ: ᑕᕐᕆᔮᒃᓴᑦ ᐃᑲᔫᑎᒃᓴᐅᖁᔭᐅᔪᑦ ᐊᑐᕐᓗᒋᑦ (ᐊᑦᑕᑕᕐᕕᒃᓴᐃᑦ ᓇᓂᔭᐅᔪᓐᓇᖅᐳᑦ 
2018-ᒥ YSYV ᐊᑐᒐᒃᓴᖏᓐᓂᒃ) ᓄᑕᖅᑲᑦ ᒪᒃᑯᒃᑐᓪᓗ ᑐᑭᓯᕙᓪᓕᐊᖃᑕᐅᖁᓪᓗᒋᑦ 
ᐃᓕᓐᓂᐊᖃᑕᐅᔪᓐᓇᕐᓂᕐᒥᒃ.

 •   ᐊᑐᓂ ᑕᕐᕆᔮᒃᓴᑦ ᑕᐅᑐᒡᓗᒋᑦ.

 •   ᐊᐱᖅᓱᓯᑲᐅᑎᒋᕙᒡᓗᑎᒃ:
   •  ᑭᓱᒥᑦ ᑕᑯᕕᑕ ᑕᕐᕆᔭᖅᑕᑦᑎᓐᓂ?
   •  ᖃᓄᐃᒻᒪᑦ ᐃᓕᓐᓂᐊᕐᓂᖅ ᐱᒻᒪᕆᐅᓇᓱᒋᕕᐅᒃ?
   •  ᑭᓱᒧᑦ ᓄᑕᖅᑲᑦ ᐃᓕᓐᓂᐊᕈᓐᓃᖃᑦᑕᖅᐸᑦ?

 •   ᐅᖃᐅᓯᕆᐊᕐᔪᒡᓗᒍ ᖃᓄᐃᒻᒪᑦ ᑕᕐᕆᔮᒃᓴᒥ ᓇᓗᓇᐃᖅᓯᖕᒪᖔᑦ 
  ᓄᑕᕋᐅᑉ ᐃᓕᓐᓂᐊᖃᑕᐅᔪᓐᓇᕐᓂᖓ ᐱᒻᒪᕆᐅᓂᖓᓂᒃ.

ᐱᔾᔪᑎᖓ: ᑖᓐᓇ ᐱᓕᕆᐊᒃᓴᖅ ᓄᑕᖅᑲᓂᒃ ᒪᒃᑯᒃᑐᓂᓪᓗ ᐅᖃᐅᓯᖃᖅᑎᑦᑎᔪᓐᓇᖅᐳᖅ 
ᑭᓱᒥᒃ ᐊᔪᙱᑕᖃᕐᒪᖔᑦ ᓯᕗᓂᒃᓴᒥ ᐱᕙᒌᔭᖅᑕᒥᓄᑦ. 

ᐱᓕᕆᔾᔪᑎᖏᑦ: 
  •   ᓄᖑᓴᒐᕐᓂᒃ ᑕᖅᓴᖃᐅᖅᑐᓂᒃ, ᐱᖓᓱᓄᑦ ᑎᓴᒪᓄᓪᓘᓐᓃᑦ ᓈᒻᒪᒃᑐᓂᑦ  
   ᐃᓕᓐᓂᐊᖅᑎᓄᑦ 

ᐋᖅᑭᒃᓱᕐᓂᐊᕐᓗᒍ ᐱᙳᐊᖅᑕᐅᓂᐊᖅᑐᖅ: ᓄᖑᓴᒐᕐᓂᒃ ᑐᓂᖃᑦᑕᐅᑎᓗᑎᒃ ᐱᖓᓱᓂᒃ 
ᑎᓴᒪᓂᓪᓘᓐᓃᑦ ᑎᒍᓯᑲᑕᖁᓗᒋᑦ ᐊᑐᓂ ᐃᓕᓐᓂᐊᖅᑎᑦ. ᐃᖃᐃᓯᓗᒋᑦ ᐃᓕᓐᓂᐊᖅᑎᑦ ᓱᓕ 
ᓄᖑᓴᒐᖁᙱᓪᓗᒋᑦ.

ᐱᙳᐊᖅᑐᑦ ᑐᕌᒐᖃᖅᐳᑦ ᐃᓕᓐᓂᐊᖅᑎᑦ ᑎᓕᐅᕈᒪᓪᓗᒋᑦ ᓇᖕᒥᓂᖅ ᐅᖃᐅᓯᕆᔪᓐᓇᕐᓗᑎᒃ 
ᐱᙳᐊᖃᑎᒋᔭᒥᓄᑦ. ᐃᓕᖕᓂᑦᑕᐅᖅ, ᐃᓕᓴᐃᔨᒥᑦ, ᖃᐅᔨᒪᕚᓪᓕᖅᑎᑦᑎᓕᕐᓂᐊᖅᐳᖅ 
ᐃᓕᓐᓂᐊᖅᑎᑕᓐᓂᒃ.

ᓂᕈᐊᕌᓂᒃᑐᐃᓐᓇᐅᒃᐸᑕ ᓄᖑᓴᒐᕐᓂᒃ, ᑭᓱᑐᐃᓐᓇᕐᒥᒃ ᑐᓴᖅᑎᑦᑎᖁᓗᒋᑦ ᐊᑐᓂ 
ᑕᖅᓴᖏᓐᓄᑦ.

ᐆᒃᑑᑎᒋᓗᒍ:

   ᐊᐅᐸᖅᑐᖅ – ᑭᓱ ᐃᓕᓐᓂᐊᖅᖢᒍ  ᐊᓕᐊᓇᐃᒋᓛᕆᕕᐅᒃ ᐃᓕᓐᓂᐊᕐᕕᖕᒥ?

   ᐊᐅᐸᔪᒃᑐᖅ – ᖃᓄᖅ ᐃᓕᑦᑎᓴᕋᐃᓐᓇᕆᕕᐅᒃ?

   ᖁᖅᓱᖅᑐᖅ – ᑭᓱᓕᕆᔨᐅᓛᕈᒪᕕᑦ ᐃᓐᓇᐅᓕᕈᕕᑦ?

   ᑐᖑᔪᕈᔪᒃᑐᖅ –  ᑭᓱ ᐃᓕᓐᓂᐊᖅᖢᒍ  ᐊᓕᐊᓇᐃᒋᓛᕆᕕᐅᒃ ᐃᓕᓐᓂᐊᕐᕕᖕᒥ?

   ᑐᙳᑑᖅᑐᖅ/ᑲᔪᖅ – ᖃᓄᐃᑦᑐᑐᐃᓐᓇᖅ ᐸᑦᑕᒃ. ᐅᖃᐅᓯᕆᒃᑭᑦ ᐊᓕᐊᓇᐃᒋᔭᑎ.

ᓂᑭᑦᑖᕐᓗᑎᒃ ᐊᕙᓗᓯᒪᔪᑦ ᐅᖃᐅᓯᖃᖁᓗᒋᑦ, ᓄᖑᓴᒐᐅᑉ ᑎᒍᒥᐊᖅᑕᖓᑕ ᑕᖅᓴᖓ 
ᒪᓕᒡᓗᒍ. ᐅᓂᒃᑳᕌᓂᒃᑯᑎᒃ, ᓄᖑᓴᒐᕈᓐᓇᖅᓯᓗᑎᒃ.

ᐅᖃᓪᓚᖃᑎᒌᒡᓗᑎᒃ ᑲᑎᙵᔪᑦ:  ᐊᑐᓂ ᑭᐅᔾᔪᑏᑦ ᐅᖃᐅᓯᕆᑲᑕᒡᓗᒋᑦ 
ᐅᖃᐅᓯᕆᔭᐅᖃᐅᔪᒧᑦ ᐊᒻᒪ ᐊᓯᖏᑦ ᐃᓕᓐᓂᐊᖅᑏᑦ ᐅᖃᕈᓐᓇᖅᑎᖕᒥᓗᒋᑦ; 
ᐅᖃᓪᓚᑲᑕᓕᕋᔭᖅᑐᑦ.

ᐱᓕᕆᐊᒃᓴᖅ 4
ᐃᓕᖕᓂᒃ 

ᖃᐅᔨᒪᓗᑎᑦ

ᐱᓕᕆᐊᒃᓴᖅ 3
ᑕᕐᕆᔮᒃᓴᑦ
ᐊᑐᒐᒃᓴᐃᑦ


